O’zbekiston Respublikasi Xalq Ta’limi Vazirligi

“Umumiy tarix” kafedrasi

Katta o’qituvchi Hamroyeva Saodat Islomovnaning Tarix o’qitish metodikasi fanidan Tarix oqitish jarayonida o’quvchilarni  vatanparvarlik va milliy qadriyatlar ruhida tarbiyalashda Prezident I.A.Karimov asarlaridan foydalanish metodlari.

mavzusi bo’yicha ishlangan

ochiq ma’ruza ishlanmasi.
  Navoiy – 2006 – 2007 o’quv yil

Sana: 9 yanvar 2007 yil.
Fan: “Tarix o’qitish metodikasi”.

“Tarix” fakulteti 3 – “A”, “B” guruhlar.

Ochiq ma’ruza darsi.

Mavzu: “Tarix oqitish jarayonida o’quvchilarni vatanparvarlik va milliy qadriyatlar ruhida tarbiyalashda Prezident I.A.Karimov asarlaridan foydalanish metodlari. 
Darsning maqsadi:

a). Ta’limiy: Talabalarga “Tarix o’qitish metodikasi” fanidan o’tiladigan ochiq ma’ruza darsi jarayonida o’rta umumta’lim maktablari, akademik litsey va kasb – hunar kollejlari  tarix kurslari (“O’zbekiston tarixi” va “Jahon tarixi”)da o’quvchilarni vatanparvarlik va milliy qadriyatlar ruhida tarbiyalashning usullari, ahamiyati haqida hamda dars jarayonida yangi pedagogik texnologiyalarga asoslanib, zamonaviy dars ko’rinishida Prezident I.A.Karimov asarlaridan, nutqlaridan foydalanishning metodlari haqida, vatanparvarlik va milliy qadriyatlar ruhida tarbiyalashda noan’anaviy dars usullaridan foydalanish metodlari haqida ilmiy bilimlar berish. Zamonaviy ta’lim texnologiyalari to’g’risidagi bilimlarini kuchaytirish.   
b). Tarbiyaviy: Talabalarning  milliy qadriyatlar va vatanparvarlik tushunchalarini kengroq, teranroq tushunishlari uchun dars jarayonida ularning faolligini oshirib borish hamda talabalarning o’zlarini ham vatanparvarlik va milliy qadriyatlarga hurmat ruhida tarbiyalash.
v). Rivojlantiruvchi:  Ochiq ma’ruza darsi jarayonida talabalarning intellektual salohiyatlarini mustahkamlash;
  - O’qituvchilik kasbiga nisbatan mehr va hurmat ruhida tarbiyalash;
 -  Mustaqil vatanga nisbatan muhabbat hissini kuchaytirish.

 - Milliy qadriyatlarning inson ma’naviyatida tutgan o’rni haqida kengroq tushunchalar berish.

Dars tipi: 

 Ochiq ma’ruza darsi jarayonida mavzuga oid yangi ilmiy bilimlar berish.

Dars metodi:

Noan’anaviy dars usullaridan (Pinbord usuli) foydalanilgan ma’ruza darsi.
Darsning jihozi: 

1. O’zbekiston Respublikasi Prezidenti I.A.Karimov asarlari:  “O’zbekistonning o’z istiqlol va taraqiyot yo’li”, (1992), “O’zbekiston XXI asr bo’sag’asida: xavfsizlikka tahdid, barqarorlik shartlari va taraqqiyot kafolatlari” (1997), “Millatimiz mafkurasi xalqni – xalq, millatni – millat qilishga xizmat qilsin” (1998), “Tarixiy xotirasiz kelajak yo’q” (1998), “Barkamol avlod – O’zbekiston taraqqiyotining poydevori” (1998), “Ma’naviy yuksalish yo’lida” (1998), “O’zbekiston XXI asrga intilmoqda”(1999).
2. Prezident I.A.Karimov asarlaridan foydalanib tuzilgan vatanparvarlik va milliy qadriyatlar tushunchasini izohlovchi slaydlar; (12 ta).

3.  Xalqaro terrorizmning mazmun va mohiyatini ochib beruvchi va shu asosda o’quvchi yoshlarni vatanparvarlik ruhida tarbiyalashda ko’mak beruvchi slaydlar; (6 ta).
 4.  Milliy qadriyatlardan hisoblangan tabiatni asrash to’g’risidagi ekologik muammolarni ifoda etuvchi slaydlar to’plami; (5 ta).

5.  8 – 9 – sinf  “Ozbekiston tarix” darsliklari, 8 – 9  – sinf “Jahon tarixi” darsliklari;

6.  O’zbekiston Respublikasi “Ta’lim to’g’risida”gi qonuni, “Kadrlar tayyorlash Milliy dasturi”;

7. “Vatanparvarlik” tushunchasini aks ettirgan ko’rgazmali qurol, tarixiy shaxslarning qahramonligini tasvirlovchi suratlar;

8. Qo’shimcha tarixiy va badiiy adabiyotlar (Tarixiy asarlardan - “Temurnoma”, Nizomiddin Shomiyning “Zafarnoma”, Z. M. Boburning “Boburnoma”, badiiy asarlardan – P. Qodirovning “Ona lochin vidosi” asari).

9. Tarqatma materiallar.

10. “San’at” – ilmiy  ommabop jurnali. 2006 yil 4 – son.

Darsning borishi:

1. Auditoriyada talabalar bilan salomlashib, darsda navbatchilik qilayotgan talabaning axboroti orqali davomatni aniqlash va guruhlar jurnallariga davomatni, o’tilayotgan mavzuni qayd etish.

2. Talabalardan siyosiy yangiliklarni so’rash va 3 – 4  daqiqa davomida muhokama etish.

3. O’tilgan mavzuni talabalar yordamida mustahkamlash va yangi mavzuni e’lon qilib, mavzuni, uning rejasini videoproyektor orqali namoyish etish va talabalarning daftarlariga yozdirish.
4. Talabalarni uch guruhga bo’lib, mustaqil savollarni tarqatish.

5.  Har bir rejani yakunlab, mustahkamlashda talabalarga tarqatilgan savollardan foydalanish.
O’tilgan mavzuni mustahkamlash uchun  guruhlarga belgilangan savollar.

“Tarix darslari jarayonida o’quvchilarni vatanparvarlik va mulliy qadriyatlar ruhida tarbiyalashda Prezident I.A. Karimov asarlaridan  foydalanish metodlari” mavzisini mustahkamlash bo’yicha  I guruh uchun savollar.

I rejani mustahkamlash  bo’yicha savol.

1. Tarix ta’limida milliy qadriyat va vatanparvarlik tarbiyasining  ahamiyati nimadan iborat?

II rejani mustahkamlash bo’yicha savol.

2. O’quvchilarni vatanparvalik ruhida tarbiyalashda Prezident I.A. Karimovning “Tarixiy xotirasiz kelajak yo’q” asarining tutgan o’rni.

III rejani mustahkamlash bo’yicha savol.

3. Tarix darslarida Prezident I.A.Karimov asarlaridan foydalanilganda qanday metodlardan foydalanish maqsadga muvofiq hisoblanadi?

“Tarix darslari jarayonida o’quvchilarni vatanparvarlik va mulliy qadriyatlar ruhida tarbiyalashda Prezident I.A. Karimov asarlaridan  foydalanish metodlari” mavzisini mustahkamlash bo’yicha  II guruh uchun savollar.
I rejani mustahkamlash uchun savol.

1. Milliy qadriyat tushunchasini kengroq hamda misollar bilan izohlab berishga harakat qiling. Uning “Tarix o’qitish metodikasi” fanida tutgan o’rni haqidagi fikringiz.

II rejani mustahkamlash uchun savol.

1. Fikringizcha, “O’zbekiston tarixi” darslarida o’quvchilarni milliy qadriyatlar va vatanparvarlik ruhida tarbiyalashda an’anaviy yoki noan’anaviy usullardan foydalanishning qaysi ko’proq maqsadga muvofiq hisoblanadi? (Misollar bilan javob bering)

III rejani mustahkamlash uchun savol.

2. Tarix darslari jarayonida I.A.Karimov asarlaridan foydalanishning ahamiyati nimadan iborat?

“Tarix darslari jarayonida o’quvchilarni vatanparvarlik va mulliy qadriyatlar ruhida tarbiyalashda Prezident I.A. Karimov asarlaridan  foydalanish metodlari” mavzisini mustahkamlash bo’yicha  III guruh uchun savollar.

I rejani mustahkamlash bo’yicha savol.

1. Sizning fikringizcha, ko’proq qanday turdagi mavzularda vatanparvarlik va milliy qadriyat tushunchasi o’quvchilar ongiga ko’proq singdiriladi?

II rejani mustahkamlash bo’yicha savol.

2. “O’zbekiston tarixi” va “Jahon tarixi” darslarida qanday tarixiy asarlardan foydalanib o’quvchilarda vatanparvarlik va milliy qadriyatlar tuyg’usini singdirish mumkin? (Misollar keltiring.).

III  rejani mustahkamlash bo’yicha savol.

3.  Prezident I.A.Karimovning ta’lim – tarbiyaga oid asarlarini birma – bir sanab, ularni izohlab bering.

Izoh: Reyting tizimiga asoslangan holda har bir savolga 3,5  balldan beriladi. Yig’ilgan ballar guruh a’zolaridan faol qatnashgan talabalar orasida teng taqsimlanadi. Olingan ballar talabaning oraliq nazorat reytingiga qo’shiladi.

Ma’ruza bayoni: (Ma’ruza matni keltiriladi.)
Uyga topshiriq: “Tarix darslarida tarixiy manbalar va badiiy adabiyotlardan foydalanish” mavzusi bo’yicha tayyorlanish.
Ma’ruza matni.
Mavzu: “Tarix darslari jarayonida o’quvchilarni vatanparvarlik va mulliy qadriyatlar ruhida tarbiyalashda Prezident I.A. Karimov asarlaridan  foydalanish metodlari”
Reja:
1. O’zbekiston respublikasi Prezidenti I.A.Karimov asarlari tarix fanlarini o’qitishda va ta’lim – tarbiya samaradprligini oshirishning muhim omili.
2. Vatanparvarlik va milliy qadriyatlar tarbiyasining mazmun mohiyati. Akademik litsey, kasb – hunar kollejlari va o’rta umumta’lim maktablarida “o’zbekiston tarixi” va “jahon tarixi” darslarini o’qitishda o’quvchilarni vatanparvarlik va milliy qadriyatlar ruhida tarbiyalashning o’ziga xos xususiyatlari.
3. O’quvchilarni vatanparvarlik va milliy qadriyatlar ruhida tarbiyalashda Prezident I.A.Karimov asarlaridan foydalanishning yangi pedagogik texnologiya usullarini qo’llash.
4. Tarix darslari jarayonida I.A. Karimov asarlaridan foydalanishning ahamiyati va uning o’quvchi yoshlar ta’lim – tarbiyasida tutgan o’rni.

                         Дарслик ва ўқув қўлланмалар руйхати :
1. И.А. Каримов.  Ўзбекистоннинг ўз истиқлол ва тараққиёт
йўли. Т. Ўзбекистон,-1992.

2. И.А. Каримов. Ўзбекистон: миллий истиқлол, иқтисод, сиёсат, мафкура. Т. Ўзбекистон, 1993.

3. И.А. Каримов. Ўзбекистон – бозор, муносабатларига ўтишнинг
ўзига хос йўли. Т. Ўзбекистон, 1993

4. И.А. Каримов.   Биздан озод ва обод Ватан, қолсин  Т. Ўзбекистон, 1994.

5. И.А. Каримов Истиқлол ва маънавият. Т. Ўзбекистон, 1995

6. И.А. Каримов.    Ватан саждагох каби муқаддасдир. Т. Ўзбекистон, 1995.

7. И.А. Каримов. Ўзбекистон иқтисодий ислоҳотларни чуқурлаштириш йўлида. Т. Ўзбекистон, 1995.
8. Азизхўжаева Н.Н. Педагогик технология ва педагогик махорат.-Т.: ТДПУ. 2003.  
9. М.Каримов. И.Турсунов. Ислом Каримовнинг «Ўзбекистон иқтисодий ислоҳотларни чуқурлаштириш йўлида» асарини ўрганиш «Шарк»-Т. 1995.

10. Миллий истиқлол ғояси: асосий тушунча ва томойиллар. Т. Ўзбекистон, 2000
11. Ж.Ғ. Йўлдошев, С.А.Усмонов. Педагогик технология асослари.-Т.: Ўқитувчи. 2004. 
12. Ж.Ғ. Йўлдошев. Таълим янгиланиш йўлида.-Т. Ўқитувчи. 2000.
13. 5-синф «Жахон тарихидан ҳикоялар» И.Жўраев, М.Лафасов, К. Норматов. Т. 2000.
14. 6-синф Ўзбекистон тарихи, А.С.Саъдуллаев, Е.А.Костецкий, Н.К.Норқулов. Шарқ. 1999. 
15. 7-синф Ўзбекистон тарихи. А.Муҳаммаджонов. Тошкент. Ўқитувчи 2000

16. 7-синф Жахон тарихи. Т.Салимов, С.Маҳкамов «Шарқ»-Т.-1999й. 
17. М.Лафасов 7-синф Жахон тарихи дарслиги.-Т.: Чўлпон. 2005.

18. М.Лафасов. 9-синф Жахон тарихи ўқув қўлланмаси.-Т.: А.Қодирий номидаги мероси.-Т.: 1999. 

19. У.Жўраев. 7-синф Жахон тарихидан ўқитувчилар учун методик қўлланма.-Т.: 2000. 
20. Н. Норқулов, У.Жўраев . 8-синф Ўзбекистон тарихи. Шарқ. Т. 2000.

21. Ж.Рахимов. 9-синф Ўзбекистон тарихи. Тошкент. 2000.

22. Д.Алимова, Р.Каримов, К.Окилов ва бошқалар. 10-синф Ўзбекистон тарихи. Шарқ. Т. 2000.

23. 10-синф Жахон тарихи. Г.Ҳидоятов. Шарқ. Т. 2000.
24. 11-синф Ўзбекистон тарихи Н.Жўраев Тошкент. 1998.
25. Ўзбекистон тарихини ўқитиш ва ўрганишнинг ягона концепцияси.-Т.: 1996.
26. Ўзбекистон тарихи фанидан академик лицей ва касб-ҳунар коллежлари учун ўқув дастури.-Т.:2004. 
27. Жаҳон тарихи фанидан академик лицей ва касб-ҳунар коллежлари учун ўқув дастури.-Т.:2004. 
28. Ўзбекистон   тарихи умумтаълим   ва   янги   турдаги мактабларнинг V-ХI синфлари учун дастур Т. 1997.
29. Ўзбекистон тарихи фани дастури. Университетлар ва педагогика олий ўқув юртларининг тарих факультетлари учун.  Т. 1996
30. Қ.Усмонов. Ўзбекистон тарихи. Академик лицей ва касб-ҳунар коллежлари учун дарслик.- Т: “Ўқитувчи”. 2005.   
31. Ж.Раҳимов Ўзбекистон тарихини ўрганишда архив манбаларидан фойдаланиш. Т. Ўқитувчи. 1995
32. Т.Раҳматуллаев. Ўзбекистон халқлари тарихини ўрганишда археология материалларидан фойдаланиш Т.Ўқитувчи. 1994.
O’zbekiston fuqarosining vatanparvarligi  - qayta o’zgarishlar yo’lini ko’rsatuvchi, ko’zlangan maqsaddan chetga chiqmaydigan yo’lchi yulduz, ishonchli kompasdir.












I.A.Karimov.

1.
O’zbekiston Republikasi Prezidenti I.A.Karimov asarlari tarix fanlarini o’qitishda va ta’lim – tarbiya samaradorligini oshirishning muhim omili.


Mustaqilligimizning dastlabki kunlaridanoq siyosiy, ijtimoiy, huquqiy, madaniy, ma’naviy va ilmiy hayotimizda ko’plab yangiliklar, umumbashariy jarayonlar bilan bogliq ijobiy o’zgarishlar sodir bo’ldi.


Fan va texnika olamida turli – tuman ajoyib kashfiyotlar yuz bermoqda. Ijtimoiy hayot sohalarida sodir bo’layotgan voqea – hodisalarni to’g’ri talqin qilishda, murakkab pedagogik jarayonlarning yechimini topishda ko’pincha ilmiy atamalarni to’gri anglab yetish muhim ahamiyat kasb etadi. “Eng muhimi inson va fuqaroning fikrlash va dunyoqarashi o’zgarmoqda, siyosiy va ijtimoiy ongi, uning umumiy saviyasi to’xtovsiz o’sib bormoqda”
, - deb ta’kidlaydi Prezidentimiz I.A.Karimov. 

Mana shunday jarayonlarni, yangiliklarni tahlil qilishda, ajdodlarimiz tomonidan yaratilgan ma’naviy, madaniy, diniy merosimizni, tarixiy merosimizni avaylab, bilim va ko’nikmalarni yosh avlodga taqdim etishda , yangicha mantiqiy fikrlash malakasini shakllantirishda “O’zbekiston tarixi” va “Jahon tarixi” fanlarining ahamiyati va o’rni salmoqlidir. Insoniyat tarixida ro’y bergan ijtimoiy voqea – hodisalarni, hayotda sodir bo’layotgan yangiliklarni tushunib olish va uni himoya qilish uchun zamonaviy fan bilan bog’lanish zarur hisoblanadi. Bugungi kunda zamonaviy tarix fani esa o’quvchilarni avvalo jamiyatdagi yangiliklar, bo’lib o’tayotgan voqea – hodisalarning sabab va oqibatlarini, o’tmishda ro’y bergan tarixiy jarayonlarning asoslarini o’rganish va o’rgatishdan hamda yoshlarni vatanparvarlik, milliy qadriyatlarga, insoniy fazilatlarga, mehnatsevarlikka, xalq merosiga nisbatan muhabbat ruhida tarbiyalashda asosiy o’rin tutadi. Bunday masalalarni tarix darslari jarayonida o’quvchilar ongiga singdirishda esa O’zbekiston Respulikasi Prezidenti I.A.Karimovning bir qancha asarlari, nutqlari, yo’riqnomalaridan foydalanish maqsadga muvofiq hisoblanadi.


 Prezidentimiz I.A.Karimov o’z asarlari va nutqlarida yoshlarga katta ishonch bildirib, O’zbekiston kelajagi yoshlar qo’lida ekanligini ta’kidlar ekan, avvalo yoshlarni shunday ishonchga javob bera oladigan insonlar qilib yetishtirish o’qituvchi va tarbiyachilarning fidokorona mehnati bilan bog’liqligini nazarda tutadi. Jamiyatimiz talab etayotgandek har tomonlama yetuk, komil insonni tarbiyalab yetishtirishda o’qituvchilarning o’rni beqiyosdir.
Prezidentimiz  ta’lim sohasiga, xususan tarix darslarini o’qitishga katta e’tibor berib, o’zining qator asarlarida shu masalaga alohida to’xtalib o’tadi. Yurtboshimizning “O’zbekistonning o’z istiqlol va taraqqiyot yo’li” (1992), “O’zbekiston buyuk kelajak sari” (1998), “O’zbekiston kelajagi buyuk davlat” (1992), “Ma’naviy yuksalish yo’lida” (1998), “Tarixiy xotirasiz kelajak yo’q” (1998) va boshqa ko’plab asarlarida o’rta umumta’lim maktablarida, akademik litsey va kasb – hunar kollejlarida o’qitiladigan tarix fanlarining ta’lim – tarbiyaviy ahamiyati va o’quvchilarni vatanparvarlik, milliy qadriyatlar hamda milliy istiqlol g’oyasi ruhida tarbiyalashdagi ahamiyati keng yoritilgan.

Malakatimiz rahbari o’zining “O’zbekistonning o’z istiqlol va taraqiyot yo’li”, (1992), “O’zbekiston XXI asr bo’sag’asida: xavfsizlikka tahdid, barqarorlik shartlari vataraqqiyot kafolatlari” (1997), “Millatimiz mafkurasi xalqni – xalq, millatni – millat qilishga xizmat qilsin” (1998), “tarixiy xotirasiz kelajak yo’q” (1998), “Barkamol avlod – O’zbekiston taraqqiyotining poydevori” (1998), “ma’naviy yuksalish yo’lida” (1998), “O’zbekiston XXI asrga intilmoqda”(1999) kabi nutq va asarlarida ta’lim – tarbiya sohasidagi islohotlarimizning erkin, mustaqil fikrlaydigan yoshlarni tarbiyalashga qaratilishi lozimligini ta’kidlab o’tadi. I. Karimov: “bizga bitiruvchilar emas, maktab ta’limi va tarbiyasini ko’rgan shaxslar kerak”
, - deb takidlaydi.
O’zbekiston Respublikasi “Ta’lim to’g’risida”gi Qonunning 5 – moddasida “…tegishli ma’lumot, kasb tayyorgarligi bor va yuksak axloqiy fazilatlarga ega bo’lgan shaxslar pedagogik faoliyat bilan shug’ullanish huquqiga ega”
 ekanligi aytiladi.

 Kelajagi buyuk bo’lgan mustaqil, demokratik, huquqiy davlatni barpo etish ma’naviy jihatdan yetuk, axloqan pok qilib tarbiyalangan yoshlar qo’lida bo’ladi. Shunday ekan yoshlar tarbiyasiga e’tiborni kuchaytirish, ayniqsa, ijtimoiy va ma’naviy sohada quyidagilarga e’tibor qaratilishi yurtboshimiz tomonidan ham ta’kidlanadi;

- Insonparvarlik;

- Milliy istiqlol g’oyasiga sodiqlik;
- Vatanparvarlik va milliy qadriyatlarga sodiqlik;
- Ma’naviyat va axloqiylikni qayta tiklash;

- Qadimgi va zamonaviy madaniy boyliklarni, adabiyot va san’atni bilish hamda ko’paytirish;

-  Hur fikrlilik, vijdon va din erkinligi qoidalarini qaror toptirish;

-  Ijtimoiy adolat qoidalarini ro’yobga chiqarish;

- Xalqimizning milliy, tarixiy, va madaniy an’analarini, ma’naviy tajribasini ta’lim – tarbiya tizimimizga uzviy ravishda liritish

Ta’lim tarbiya masalasi jamiyat taraqqiyoti bilan bevosita bog’liqligiga yurtboshimiz alohida e’tibor berib, ta’lim – tarbiya islohoti zarurligini asoslab beradi va: “Ma’naviy va axloqiy poklanish, imon, insof, diyonat, or – nomus, mehr – oqibat va shu kabi chinakam insoniy fazilatlar o’z - o’zidan   kelmaydi, hammasining zaminida tarbiya yotadi”
, deydi.

Mamlakatimiz rahbari “Tarixiy xotirasiz kelajak yo’q” asarida tarix fanining imkoniyatlaridan foydalanib, “Aql – zakovatli, yuksak ma’naviyatli kishilarni tarbiyalay olsakkina, oldimizga qo’ygan maqsadlarga erisha olamiz, yurtimizda farovonlik va taraqqiyot qaror topadi”,
 - deb ta’kidlaydi.

2.    Vatanparvarlik va milliy qadriyatlar tarbiyasining mohiyati, mazmuni.

Akademik litsey, kasb – hunar kollejlari va o’rta umumta’lim maktablarida “Ozbekiston tarixi” va “Jahon tarixi” darslarini o’qitishda o’quvchilarni vatanparvarlik va milliy qadriyatlar   ruhida tarbiyalashning o’ziga xos xususiyatlari.

Tabiiyki, vatanparvarlik va milliy qadriyat tushunchasi fuqarolarimiz ongida,  ayniqsa, o’quvchi yoshlar tushunchalarida yo’l – yo’lakay, o’zicha shakllanib, kamol topib insonni bu sohada harakatga keltiruvchi kuch darajasiga ko’tarmaydi.

Bu borada har bir insonni tug’ilib o’sgan maskani – Vatani , uning tabiati va tarixiga  qiziqishlarini uyg’ota bilish, kamol toptirish asosiy omil hisoblanadi. Ana shunday omil o’z navbatida maktabda o’rganiladigan fan asoslarining maqsadi, mazmuni va vazifalari majmuidan kelib chiqmog’i lozim.

Maktabda o’rganiladigan barcha fanlarda, ularning dasturlari va dars rejalarini tuzish, ta’lim – tarbiyaviy va ayniqsa rivojlantirib boruvchi ta’lim maqsadlarini ilmiy – uslibiy va didaktik jihatdan aniqlab olishda o’quvchi yoshlarning  o’z xalqi milliy qadriyatlari va vatanparvarlik his – tuyg’ularini shakllantirishga katta e’tibor beriladi. Lekin shunga qaramasdan akademik litsey, kasb – hunar kollejlari va o’rta umumta’lim maktablarida o’rganiladigan “O’zbekiston tarixi” va “Jahon tarixi”ning o’rni, ilmiy – uslibiy imkoniyatlari  ko’lami bir muncha katta. Demak, unga e’tibor ham shunga yarasha bo’lmoqda. 


Prezident I.A.Karimovning tashabbusi bilan 1996 yilda O’zbekiston xalqlari yangi tarixini tarixiy va ilmiy haqiqat ostida yaratish to’g’risida maxsus qaror qabul qilindi, maxsus ilmiy – tadqiqot instituti ta’sis etildi. Vatanimiz tarixi, uni o’qib o’rganish hukumatimiz diqqat  markazida ekan, bu fanni yoshlarimizni milliy qadriyatlarimiz ruhida va ona – vatanimizning fidoiy vatanparvarlari etib tarbiyalashdagi vazifalar qanday amalgam oshirilmoqda?


To’g’ri, bu sohada yutuqlarimiz bir muncha, lekin hal etilishini kutib yotgan ko’pgina ilmiy – uslubiy, pedagogic va didaktik muammolar ham mavjuddir. Bular quyidagilardan iborat:

a). O’quvchi yoshlarni O’zbekiston xalqlari tarixini o’rganish davomida tarbiyaning barcha jihatlarini qamrab olgan, amaliyotda sinab ko’rilgan O’zbekiston Xalq Ta’limi Vazirligi tomonidan tasdiqlangan o’quv dasturlari, darsliklar va metodik qo’llanmalar, dars samaradorligini oshirishni ta’min etishga yo’naltirilgan didaktik materiallar ishlab chiqishni ta’min etuvchi tarix o’qitish bobida yuqori malakali o’qituvchilar faoliyat ko’rsatadigan tajriba maktabining yo’qligi; 

b).  davr talabi darajasida yaratilgandarslik va uslibiy qo’llanmalarning yo’qligi;

v).  pedagogik oliy o’quv yurtlari va universitetlarda tarixchi pedagoglarni yetishtirishda mazkur muammoga yetarli e’tibot berilmayotganligi;

g). Prezident I.A.Karimovning yoshlarimizda milliy va ma’naviy qadriyatlar, vatanparvarlik his – tuyg’ularini tarbiyalashning ilmiy – nazariy yo’riqnomalari bilan yo’g’rilgan asarlari va nutqlaridan maqsadga muvofiq foydalanish, o’quvchi yoshlarimizni tarbiyalashga yondashishni samarali amalga oshirishga yo’naltirilgan ilmiy – uslibiy dasturlar va qollanmalarni yaratish va amaliyotda foydalanishning sustlik bilan amalga oshirilayorganligidadir.

O’rta umumta’lim maktablari, akademik litsey va kasb – hunar kollejlarida tarix fanlarining o’qitilishi jarayonida o’quvchi yoshlarni milliy qadriyatlar ruhida tarbiyalashda avvalo Prezidentimiz I.A.Karimovning qator asarlari, nutqlari va ma’ruzalari hamda shu bilan birga Sharq ba Markaziy Osiyo donishmandlari – Ibn Sino, Abu Rayhon Beruniy, Abu Nasr Farobiy, Motrudiy, Koshifiy, Marvaziy, Bahouddin Naqshband, Xoja Ahmad Yassaviylarning fikrlari va milliy pedagogika erishgan yutuqlarga asoslanadi. Tarix darslari jarayonida bu qoidalarga amal qilish tarbiyaning samarasini oshiradi, yaxshi natijalarga olib keladi. 

Shuni alohida qayd etib o’tish lozimki, Prezident I.A.Karimov asarlarida davlatimizning kelajak istiqboli ko’rsatib berilishi bilan chegaralanmasdan, balki unga erishish yo’llari ham asosli qilib ko’rsatib berilgan. Masalan, Prezidentimiz o’zining “O’zbekiston o’z istiqlol va taraqqqiyot yo’li” asarida mustaqil O’zbekistonni rivojlantirishning ma’naviy – axloqiy negizlari xususida fikr yuritar ekan, bu negizlar:
· Umuminsoniy qadriyatlarga sodiqlik;

· Xalqimizning ma’naviy merosini mustahkamlash va rivojlantirish;

· Insonning o’z imkoniyatlarini erkin namoyon qilishi;

· Vatanparvarlik ekanligini alohida ko’rsatib o’tadi.
O’quvchilarni Vatanimiz qadriyatlari, boy madaniyati va ma’naviyati bilan tanishtirish juda muhimdir. “Ta’lim to’g’risida”gi qonun va Kadrlar tayyorlash milliy dasturida ham ta’lim – tarbiya jarayonida milliy va umuminsoniy qadriyatlardan foydalanishga oid ko’rsatmalar beriladi. Shuning uchun tarix darslari jarayonida xalqimizning madaniy merosini o’rganish, milliy o’ziga xosligi, ma’naviy xususiyatlarini hisobga olib, milliy ta’lim – tarbiyamiz an’analariga suyanib ish ko’rish maqsadga muvofiqdir. Shu o’rinda QADRIYAT tushunchasiga kengroq ta’rif beradigan bo’lsak, “Qadriyatlar deyilganda faqat o’tmish davrlar uchun muhim ahamiyat kasb etib qolmasdan, hozirgi kun va kelajakdagi taraqqiyotga ham ijobiy ta’sir ko’rsatadigan, kishilar ongiga singib ijtimoiy ahamiyat kasb etadigan moddiy, ma’naviy, tabiiy, diniy, axloqiy, falsafiy va boshqa boyliklar majmui tushuniladi”
.   Qadriyat degan tushuncha qadr – qimmat, degan ma’noni ham bildiradi.
Bundan tashqari o’quvchi yoshlarni har tomonlama yetuk insonlar qilib tarbiyalashda tarix darslari jarayonida ularni Vatanga muhabbat ruhida tarbiyalash ham muhim ahamiyat kasb etadi. Inson axloqida Vatanni sevish alohida o’rin tutadi. Hadisi shariflarda ham “Vatanni sevmoq iymondandir”, “Vatan ostonadan boshlanadi” deb bejiz aytilmagan.

Vatan o’zi nima? Vatan (arabchada “vatan” – ona yurt) deganda – kishilarning yashab turgan, ularning avlod va ajdodlari tug’ilib o’sgan joyi, hududi, ijtimoiy muhiti, mamlakati tushuniladi.
Vatanparvarlik – kishining o’zi tug’ilib o’sgan, kamol topgan joy, zamin, o’lkaga bo’lgan mehr – muhabbatini, munosabatlarini ifoda etadigan ijtimoiy va ma’naviy, axloqiy xislatlari, fazilatlaridir. Vatanparvarlik aniq muhitda, zaminda va mavjud ma’naviy – axloqiy qadriyatlar asosida shakllanadi. Vatanga muhabbat tuyg’usi bolaga ona suti bilan, allasi bilan kiradi. Bu aziz tuyg’u bir umr unitilmaydi. Shuning uchun ham vatanparvarlik tarbiyasi hamma zamonlarda ulug’langan.

Vatanparvarli shaxsni axloqiy shakllantirishning eng muhim tarkibiy qismi hisoblanadi. Akademik litsey, kasb – hunar kollejlari va o’rta umumta’lim maktablarida o’qitiladigan “O’zbekiston tarixi”, “Jahon tarixi” darslarida vatanparvarlikni shakllantirish quyidagi mezonlar asosida tashkil etiladi:
· Vatanga muhabbat hissi;

· Milliy g’urur;

· Davlatimizning milliy istiqlol mafkurasi va uni ilmiy idrok etish;

· Davlatimiz ramzlariga sadoqat;

· Millatlararo madaniy muomala.

Vatanparvarlik hissini har bir fandan dars o’tish jarayonida, xususan “O’zbekiston tarixi” va “Jahon tarixi” darslarida shakllantirish ijobiy natija beradi. Prezident I.A.Karimov O’zbekiston Respublikasi Oliy Kengashining XV sessiyasida so’zlagan nutqida yoshlarimizni vatanparvarlik ruhida tarbiyalashga alohida to’xtalib o’tib, “Bizning asosiy boyligimiz, rivojlangan davlat tuzishga olib boradigan yo’ldagi asosiy tayanchimiz – insondir”, deb takidlagan edi. Demakki, asosiy tayanch inson hisoblanar ekan, insonni avvalo o’z vataniga muhabbat ruhida tarbiyalash bugungi ta’lim sohasi oldida turgan asosiy vazifalardandir.
3. O’quvchilarni vatanparvarlik va milliy qadriyatlar ruhida tarbiyalashda Prezident I.A.Karimov asarlaridan foydalanishning yangi pedagogik texnologiya usullarini qo’llash.

O’zbekiston xalqlari tarixi insoniyatning orzu – umidlari, ezgu niyatlarini o’zida mujassamlashtirgan ana shunday vatanparvarlik his – tuyg’ulari bilan to’lib – toshgan desak mubolag’a bo’lmas. To’maris, Spitamen, Muqanna, Temur Malik, Jaloliddin Manguberdi, Amir temur, Z.M.Bobur, Dukchi Eshon, Sobir Rahimov… yana qancha – qancha dovyurak qalblar.

O’quvchi yoshlarimizni milliy qadriyatlarimiz va milliy vatanparvarlik ruhida tarbiyalash yo’lida olib boradigan ilmiy pedagogik faoliyatni I.A.Karimov asarlari va nutqlaridan kelib chiqadigan yo’riqnomalar asosida tashkil etishda bu boradagi ishlarning samarali borishini ta’minlashda hal qiluvchi natijaga erishish mumkin. Buning uchun har bir asar ustida ishlanar ekan, unda qamrab olingan tarbiyaga doir har bir muammoning klassifikatsiyasini belgilab chiqmoq lozim. Natijada O’zbekiston xalqlari tarixi dasturidagi qaysi mavzuni o’rganishga, qaysi masalani ilmiy – nazariy jihatdan me’yoriga yetkazib tahlil etish, tarixiy ashyoni Respublikamizning bugungi hayoti bilan qanday bog’lab o’rganish o’z istiqloliga erishgan O’zbekiston Respublikasining oldida qanday muammolar turibdi va ularni bartaraf etishda har bir fuqaroning faol ishtirok etmog’i, jumladan bizni bevosita qiziqtiradigan muammo o’quvchi yoshlarimizni milliy va ma’naviy qadriyatlarimizni, shuningdek, vatanparvarlik his – tuyg’ularini kamol toptirishga katta e’tibor berilishi lozim.

Quyida “O’zbekiston tarixi” fanidan o’tiladigan darsda yangi pedagogik texnologiyalarga asoslangan Pinbord usulidan foydalanish va ushbu dars jarayonida Prezidentimizning “Tarixiy xotirasiz kelajak” asaridan foydalanish haqidagi fikrlarimizni keltirib o’tamiz. Eng avvalo o’tiladigan mavzuga qarabnoan’anaviy usullar tanlanadi va o’quvchilarga oldindan dars mavzusi e’lon qilinadi. O’quvchilar darsga zarur bo’ladigan barcha ko’rgazmalarni o’zlari tayyorlashlari lozim. Bu darsda o’zbek xalqining etnik shakllanishini o’rganamiz.
1). I.A.Karimovning “Tarixiy xotirasiz kelajak yo’q” asarida o’zbek xalqining etnik tarixi, uning xalq sifatida shakllanishi masalalari.

2). O’lkamiz hududlaridagi qadimgi mahalliy aholi va o’zbek xalqining shakllanish bosqichlari.
3). O’rta asrlardagi etnik – madaniy jarayonlar, “O’zbek” atamasi.

Bu jarayon, ya’ni darsda birinchi navbatda o’quvchi ko’z oldida xarita yordamida o’lkamizning eng qadimgi davri gavdalantiriladi. Shundan so’ng sinf o’quvchilari guruhlarga bo’linadi. Har bir kichik gurug mavzudagi rejalarga tayyorlanadi. Bu vaqt davomida o’qituvchi mavzuni boshlab qichqacha ayrim epizodlarga to’xtaladi.
Birinchi “kichik guruh”dan bir vakil chiqibBirinchi kichik guruhdan bir vakil chiqib I.A.Karimovning “Tarixiy xotirasiz kelajak yo’q ” asarining mazmuni, unda ko’rsatilayotgan tarixni o’rganish bo’yicha muammolar, o’zbek xalqining etnik tarixi, uning xalq sifatida shakllanishi, etnoslarning bir – biridan farqlanishi va hokazolarni gapirib tayanch iboralarni izohlab beradi.
Ikkinchi “kichik guruh”dan bir o’quvchi chiqib, O’rta Osiyo ijtimoiy – siyosiy hayotida turkey etnik guruhlar juda katta ahamiyatga ega bo’lganligi va etnik ildizlari juda qadimiy ekanligi, mil. av. II ming yillikning o’rtalaridan boshlab Markaziy osiyo hududlarida shimoliy – sharqiy tomondan yangi etnik guruhlar kirib kela boshlashi, O’rta Osiyo hududida juda boy arxeologik qazishmalar olib borilayotganligi, o’zbek xalqining shakllanishidagi davrlar va boshqalar to’g’risida gapirib beradi.

Uchinchi “kichik guruh”dan o’quvchi chiqib o’rta asrlarda xalqlarda etnik shakllanishning davom etishi, “o’zbek etnonimi”ning kelib chiqishi, o’zbek xalqining etnik qatlamlari to’g’risida fikr yuritadi. 

Har uchala o’qituvchi mavzu yuzasidan gapirganda o’zi tayyorlagan ko’rgazmali qurol, xarita va qo’shimcha adabiyotlardan foydalanishi mumkin. O’qituvchi kichik guruhlardan ekspertlarni ajratib oladi va o’zi tayyorlagan convert – paketlarni ularga beradi. Bu paketlarda o’zbek xalqining shakllanishi haqidagi ma’lumotlar mavjud. “Ekspertlar” guruhi hujjatlar bilan tanishgunga qadar, o’qituvchi “kichik guruh”larda qolgan boshqa o’quvchilar bilan “tanqidiy fikrlash usuli” ni o’tkazadi, ya’ni o’quvchilarda o’z oldilarida turgan muammoli vazoyatni yechish, boshqalarni tinglay olish, muloqot olib boorish, turlicha fikrlarni taqqoslash, boshqa kishi taqdiriga befarq qaramaslik kabi xislatlar shakllana boradi. O’qituvchi muammoli vaziyatni o’rtaga tashlab o’quvchi o’z fikrini erkin ifodalashi uchun imkon beradi, shundan so’ng o’quvchi fikri oydinlashtiriladi, ularning fikri asoslanganligi tekshiriladi, o’z fikrini tahlil eta olish imkoni beriladi. 
Tanlangan “ekspert” guruhi hujjatlar bilan tanishgach, o’z “kichik guruh”lariga qaytib, hozirgina berilgan muammoli savollarning asosli ekanligini va hujjatlarda ham o’sha savollarga to’g’ri javob borligini izohlashadi, o’rganilgan hujjatlar bilan o’rtoqlashadilar.Shundan so’ng “aqliy hujum” metodi boshlanib, o’qituvchi o’quvchilarga mavzuga oid savollar beradi va o’quvchilar bilan birga bu savollarga javob topishga harakat qiladi. O’rganilayotgan har bir muammo o’z yechimini topishi uchun o’qituvchi fikrlarini Prezident asarlaridan olingan iboralar bilan to’ldirib izohlab borsa, uning har bir aytgan fikri asosli chiqishiga erishadi. 
Bundan tashqari tarix darslarida Prezident asarlaridan foydalanib, o’quvchilarni xalqaro terrorizm g’oyalariga nisbatan nafrat ruhida tarbiyalash bugungi kunning ta’lim sohasi oldiga qo’ygan asosiy vazifalaridan hisoblanadi. Yurtboshimiz o’zining “O’zbekiston XXI asr bo’sag’asida: xavfsizlikka tahdid, barqarorlik shartlari va taraqqiyot kafolatlari”, “Xavfsizlik va barqaror taraqqiyot yo’lida” asarlarida va  ko’pgina  nutqlarida terrorizmga qarshi kurash borasidagi o’z fikrlarini birma – bir izohlab bergan. “…Inson va kam sonli millatlar huquqlari, ularning xavfsizligi kafolatini, ijtimoiy qadriyatlardan teng bahramand bo’lishi kafolatlarini ta’minlash, terrorizm va narkobiznesga qarshi kurash sohalarida hamkorlikka doir ma’lumotlarni markazlashtiruvchi yagona axborot tizimini yaratish zarurati ham yetildi”.
 (Terrorizmga oid slaydlar ko’rsatiladi va talabalar bilan birga izoh beriladi).
Prezident asarlari orqali o’quvchi yoshlarni milliy qadriyatlar va vatanparvarlik ruhida tarbiyalashda ekologik muammolarning ham o’z o’rni borligini alohida ta’kidlab o’tish joiz. Chunki bugungi kunda biz yashab turgan tabiatni, uning zahiralarini asrab – avaylash ham milliy qadriyatlarimizdan hisoblanadi. (Ekologiyaga oid slaydlar ko’rsatiladi va talabalar bilan birga Prezident asarlari orqali izohlanadi .)
Shuni alohida qayd etib o’tish lozimki,  Prezident I.A.Karimov asarlarida davlatimizning kelajak istiqboli ko’rsatib berilishi bilan chegaralanmasdan, balki unga erishish yo’llari ham asosli qilib ko’rsatib berilgan.

 
Prezident I.A.Karimov O’zbekiston Respublikasi Oliy Kengashining XV sessiyasida so’zlagan nutqida yoshlarimizni vatanparvarlik ruhida tarbiyalashga alohida to’xtalib, “Bizning asosiy boyligimiz, rivojlangan davlat tuzishga olib boradigan yo’ldagi asosiy tayanchimiz – insondir. Yuksak malakaliva yuksak ma’naviyatli insondir. Kelajagi buyuk eng birinchi bo’lajak fuqarolarning madaniyati va ma’naviyati haqida g’amxo’rlik qilmog’i zarur. Bugun hayot qanchalik og’ir bo’lmasin ma’naviyatimiz va madaniyatimizni unutmaylik” – deb ta’kidladi. 

Milliy qadriyat, ma’naviyat, madaniyat umumbashariy qadriyat, ma’naviyat va madaniyatning sarchashmasidir. Ana shu sarchashma ma’lum makonda, ya’ni Vatanda vujudga keladi. Shunday ekan, milliy qadriyat va madaniyat bevosita vatanparvarlik bilan uzviy aloqadorlikdadir.

Demak, tarix darslari jarayonida bu ikki tushunchani o’quvchilar ongiga birga singdirish maqsadga muvofiqdir.

4.Tarix darslari jarayonida I.A. Karimov asarlaridan foydalanishning ahamiyati va uning o’quvchi yoshlar ta’lim – tarbiyasida tutgan o’rni.

O’zbekiston Respublikasi maktablarida, akademik litsey va kasb – hunar kollejlarida o’qitilayotgan “O’zbekiston tarixi”, “Jahon tarixi”,  shu bilan birga davlat va huquq asoslari, inson va jamiyat, o’zbek adabiyoti va chet mamlakatlar adabiyotini o’rganish jarayonida ayniqsa, Prezidentimiz I. Karimov asarlaridan foydalanish yoshlarimizda milliy qadriyatlarimizni chuqur ehtiros bilan o’rganish va kelajagi buyuk bo’lgan davlatimizning bunyodkorligi yo’lida jangovar vatanparvarlarni tarbiyalab voyaga yetkazishda muhim o’rin egallaydi. Buning uchun yurtboshimizning quyidagi so’zlari diqqatga sazovordir. “O’zbekiston fuqarosining vatanparvarligi – bu qayta o’zgarishlar yo’lini ko’rsatuvchi, ko’zlagan maqsaddan chetga chiqmaydigan yo’lchi yulduz, ishonchli kompasdir”. 
 Holbuki, O’zbekistonga, uning yeri, tabiatiga, bu yerda yashayotgan xalqlarga muhabbat, o’lkaning tarixi, madaniyati, an’analarini teran bilib olishga intilish, respublikaning qudrati va yutuqlaridan faxrlanish, xalqimiz qismatiga tushgan qiyinchiliklar uchun qayg’urish ko’p millatli o’zbek jamiyatining muhim jipslashtiruvchi asosi hisoblanadi.

Tarixga nazar tashlasak, buyuk bobomiz Sohibqiron Amir Temur Movarounnahrda markazlashgan davlat qurish uchun juda ko’p qurbonlar berib, jangu – jadallar olib borgan edi. U markazlashgan qudratli davlat qurish xususida fikr yuritib, “davlat – lashkarlari – yu fuqarolarining sadoqati va fidoyiligi – la qudratlidir” – deb alohida qayd etgani bejiz emas.
Prezidentimiz I.Karimovning O’zbekiston Republikasi Oliy Kengashining XV sessiyasida so’zlagan nutqidagi quyidagi ko’rsatmalari biz pedagoglarga o’quvchi yoshlarni xalqimizning milliy, ma’naviy, madaniy qadriyatlari va vatanga nisbatan muhabbat ruhida tarbiyalashimizdagi faoliyatimizning dasturi bo’lmog’i kerak. “O’zbekistonimizni, yigit – qizlarimizni shu g’oyaga qattiq ishonadigan buyuk davlat fuqarolari, buyuk davlatga munosib farzandlar etib tarbiyalamog’imiz lozim”.

Prezidentimiz milliy qadriyatlarimizga alohida to’xtalib, “Bizda azaldan ota – onaga hurmat, ehtirom ko’rsatish qaror topgan. Har bir farzand o’z ota – oansi bilan faxrlanishi lozim. Ota – ona ham farzandlar iftixor qilishga loyiq kishilar bo’lishi taqozo etiladi… Biz qadriyatlarimizga rioya qilishga katta e’tibor bermoqdamiz. Biz musulmon xalqmix, sharm – hayo, or – nomus ha rbirimizda mustahkam”, - deb aytganida har tomonlama va har bir kishi uchun haq fikrni aytdi.

Yurtboshimizning, mutafakkirlarimizning ta’lim – tarbiya, milliy va ma’naviy qadriyatlarimiz, vatanni sevish xususida aytgan har bir fikr – mulohazalari yoshlarimizni vatanparvar, o’z millatiga va o’zga millatlarga nisbatan hurmat ruhida tarbiyalashda bugungi kun uchun asosiy manbalardan hisoblanadi.


I.A.Karimov asarlarida o’zbek xalqining yuksak milliy qadr – qimmati, or – nomusi va shon – sharafi uning o’ta mehribonligi va sof vijdonligiga asoslanganligi, o’zbeklarning milliy g’ururini ma’naviy yuksaltirish xususidagi vazifalar haqida batafsil fikrlar yuritilgan.


Tarix darslari jarayonida o’quvchilarga o’zbek xalqining kelajakka ishonch bilan qarayotganligini, u eng avvalo o’z kuchlariga ishonishini yurtboshimiz asarlaridan foydalanib, asoslab berilsa, o’quvchi yoshlarimizda milliy qadriyatlarga muhabbat va vatanparvarlik hissi yanada oshadi.  
� I.A.Karimov. O’zbekiston buyuk kelajak sari. T. “O’zbekiston”.1998. 64 – bet.


� Barkamol avlod orzusi. T. Risqiyev tahriri ostida. T. “Sharq”, 1997, 43 – bet.











� I.Karimov. “Barkamol avlod – O’zbekiston taraqqiyotining poydevori”. T. “Sharq”, 1997. 9 – bet.


� O’zbekiston Respublikasining “Ta’lim to’g’risida”gi Qonuni. Barkamol avlod – O’zbekiston taraqqiyotining poydevori. T. “Sharq”, 1997. 21 – bet.


� Barkamol avlod orzusi. T. “Sharq”, 1992. 53 – bet.


� I.Karimov. Tarixiy xotirasiz kelajak yo’q. T. “Sharq”. 1998. 7 – bet.


� Tulenov J. G’ofurov Z. Falsafa. T. “O’qituvchi”, 1997. 285 – bet.


� i.A.Karimov. Mintaqada xavfsizlik va hamkorlik uchun. // Bunyodkorlik yo’lidan. T. 4. – T., 1996. – 36 – bet.


� I.A.Karimov. O’zbekiston buyuk kelajak sari. T.”Ozbekiston” 1998. 64 – bet.





